Яр Чаллы шәһәре Муниципаль 

бюджет белем бирү учреждениесе
“12 нче урта гомуми белем бирү мәктәбе”

1нче категорияле
татар теле һәм әдәбияты укытучылары
Загирова Гөлнара Шәрипяновна,

Ганеева Флера Нагимулловна

Тема: Тукай эзләреннән

(6-8 нче сыйныфлар өчен сыйныфтан тыш чара, 2 команда катнаша, 5 тукталыш, һәр тукталыш саен биремнәр)

Максат: Г.Тукай иҗатына, тормышына күзәтү ясау;

Укучыларның фикерләү сәләтен үстерү;

Г.Тукай иҗатына кызыксыну уяту;

Җиһазлау: рәсемнәр, кроссворд

Чара  барышы:

Чара Г.Тукайның “Пар ат” шигыре белән башланып китә.

Укытучы:

- Укучылар, бүген без сезнең белән Г.Тукайның “Пар ат” шигырендәгечә, атларга утырып чабачакбыз. Беренче команда “Ак атлар”, икенче команда “Кара атлар” белән сәяхәткә чыгачак (ат рәсемнәре бирелә). Сез юлыгызда 5 тукталышка очраячаксыз. Һәр тукталышта биремнәр. Сезнең максат: биремнәрне дөрес үтәп, күбрәк баллар туплау. Кайсы команданың баллары күбрәк, шул җиңүче була. Ә тукталышлар атларда күрсәтелгән. Әйдәгез, Тукай эзләре буйлап сәяхәтебезне башлап җибәрик.

Беренче тукталыш. Тукай Җаекта

1. Тукайның Җаектагы иң якын кешесе кем булган? (Газизә апасы)
2. 1894-1895 елларда Габдулланы кайсы шәһәргә алып килгәннәр? (Җаек)
3. Гыймади Габдуллага нинди китап бирә? (“Әбугалисина”)
4. Габдулланы кечкенә чагында нинди кушамат белән йөрткәннәр? (Апуш)
5. Габдулланы эзләп таптырган җизнәсенең исемекем? (Галиәсгар)
6. Җизнәсенең өендәге хезмәтче хатынның исеме ничек? (Гайниямал)
7. Җаектагы беренче укытучысының исеме кем? (Шәфигулла)
8. Габдулла беренче тапкыр кайсы рус язучысының әсәрен укый? (Пушкин)
Икенче тукталыш. Дөрес җавапны тап.

1.Г.Тукайның туган елы:

а) 1886

б) 1884

в) 1786

г) 1913

2.Г.Тукай туган авыл:

а) Кырлай

б) Кушлавыч

в) Өчиле

г) Җаек

3.Шагыйрнең туган көне:

а) 26нчы март

б) 13нче апрель
в) 26нчы апрель
г) 27нче апрель
4.Кайсы шигырь Г.Тукайныкы түгел?

а) “Туган авыл”

б) “Авыл”

в) “Гали белән кәҗә”

г) “Сабыйга”

5. Рус теле укытучысының исеме:

а) Газизә

б) Әхматша

в) Саҗидә

г) Гыймади

3 нче тукталыш. “Шигъри тәлгәшләр”

Түбәндәге өзекләр Г.Тукайның кайсы әсәрләреннән?

1....Мондадыр безнең бабайлар түрләре, почмаклары;

Мондадыр дәртле күңелнең хурлары, оҗмахлары.

Монда хикмәт, мәгърифәт һәм монда гыйрфан, монда нур;

Монда минем нечкә билем, җәннәтем һәм монда хур...( “Пар ат”)
2....Билгеле, бу кап-кара урманда һәр ерткыч та бар,

Юк түгел аю, бүре; төлке — җиһан корткыч та бар.

Һәм дә бар монда куян, әрлән, тиен, йомран, поши,

Очрата аучы булып урманда күп йөргән кеше.(“Шүрәле”)
3. ...Тыңладым әкрен генә искәндә бәйрәм көн җилен;

Ансы да сөйли тагын: бәйрәм бүген, бәйрәм бүген!... (“Бәйрәм бүген”)
4...Күрмимен алны вә артны, и чабам мин, и чабам;

Ашыгам, тирлим, пешәм һәм кып-кызу уттай янам...(“Су анасы”)
5...Театр — яктылыкка, нурга илтә,

Кире юлга җибәрми, уңга илтә. (“Театр”)
4нче тукталыш. Башваткыч.

1)Башваткычны дөрес чишсәң, Тукайның сәяси-сатирик шигыренең исемен белерсең.

2/2, 1/6, 5/8, 1/6, 2/10            1/1000, 1/10, 2/6, 2/50, 1/6, 1/8, 4/6

Һ, 5/80, 4/70           1/1, 1/10, 2/6, 1/6, 2/3, 1/6, 1/40

3/7, 1/20, П, 1/10, 1/9, 1/6, 1/9

Җавап: “Казан мулласы һәм булачак депутат”

5нче бирем.

1)Тукайның балаларга мәрәҗәгать итеп язган шигыренең исемен яз.

Җавап: “Эш беткәч уйнарга ярый”

2) Татарстан районнарының атамаларын табып сызып чык. Артып калган хәрефләрдән Тукайның якты хәтирәләре бәйле булган авыл исемен төзеп яз.

 Җавап: Кырлай

Һәр команда да биш тукталышны үткәч, нәтиҗә ясала. Җиңүчеләргә бүләкләр тапшырыла.

